
Annotasiya:  

Maqola mazmunida Pedagogika institutlarining biologiya ta’lim yo‘nalishida tahsil olayotgan 

talabalarda xotira mashqlariga oid tadbirlarni ko‘proq o‘tkazish orqali, malakali mutasasislarni 

tayyorlash uchun keng imkoniyatlar yaratilayotganligini tushuntirishga qaratilgan. Keyingi yillarda 

yoshlar orasida ham xotiraning pasayishi holatlari kuzatilayotgani va bu kabi tadbirlarni tashkil qilish 

dolzarb muammolardan biriga aylanib bormoqda. 

Аннотация:  

В содержании статьи преследуется цель пояснить, что путем проведения большего количества 

мероприятий, связанных с упражнениями на память, для студентов педагогических институтов, 

изучающих биологию, создаются широкие возможности для подготовки квалифицированных 

специалистов. В последние годы среди молодежи наблюдаются случаи потери памяти, и 

организация подобных мероприятий становится одной из актуальных проблем. 

Abstract:  

The content of the article aims to explain that by carrying out more activities related to memory 

exercises, students of pedagogical institutes studying biology are provided with ample opportunities 

for the training of qualified specialists. In recent years, cases of memory loss have been observed among 

young people, and the organization of such events has become one of the urgent problems. 



Uzbek Scholar Journal 
Volume- 13, Feb., 2023 

www.uzbekscholar.com 

99 | P a g e  
 

Keywords: Pedagogy, higher education, biology, botany, student, memory, Panama, Mexico, Japan, 

Europe, Australia, Crimea, Tropical, Problem. 

Talabalarning bilish faoliyatini faollashtirish va o'qitish samaradorligini oshirish masalasi biologiyani 

o'qitish metodikasi fanining asosiy muammolaridan biri sanaladi. Talabalarning bilish faoliyatini 

faollashtirish deganda, talabalarda yuqori darajadagi motiv, bilim va ko'nikmalarni o'zlashtirishga 

bo'lgan ongli ehtiyoj, natijaning yuqoriligi va ijtimoiy normalarga mos hulqning paydo bo'llshi 

tushuniladi. 

Mazkur tipdagi faollik har doim ham vujudga kelavermaydi, faqat o'qituvchining maqsadga muvofiq 

pedagogik ta'sir ko'rsatishi va qulay pedagogik psixologik muhitni tashkil etish mahorati tufayligina 

vujudga keladi. Biologiyani o'qitishda maqsadga muvofiq ta'sir ko'rsatish va qulay ijtimoiy psixologik 

muhitni vujudga keltirishi o'qituvchi tomonidan qo'llanilgan pedagogik texnologiyalarga bog'liq bo'ladi. 

Shuning uchun talabalarda botanika fanlarini o‘qitishda xotira mashqlari amalga oshiriladigan 

tadbirlarni ko‘proq o‘tkazish talabalar bilimini mustahkamlaydi. 

Biz sezgan, idrok qilgan narsalar iz qoldirmasdan yo‘qolib ketmaydi, balki ma’lum darajada esda olib 

qolinadi, ya’ni esimizda saqlanib qoladi va qulay fursat yoki kerak bo‘lganda esimizga tushadi. 

Shuningdek, kechirilgan tuyg‘u, fikr va qilingan ish-harakatlarimiz ham esimizda saqlanib qoladi va 

keyinchalik esimizga tushadi. Buni har kim o‘z tajribasidan yaxshi biladi. Kundalik tajribamiz shuni 

ko‘rsatadiki, esda qolgan narsalar har doim ham esimizga tushavermaydi, ularning bir qismi unutiladi. 

Unutish ham xotiraga oid hodisadir. Esda qoladigan narsa xotira materialini, esda saqlanib turadigan 

va esga tushiriladigan narsa esa xotiraning mazmunini tashkil qiladi. Xotiraning 3 ta asosiy turini 

e’tiboringizga havola etamiz. 

1. Sensorli xotira 

Sensorli xotira ma’lumotlarning taassurotlarini eslab qolishga yordam beradi. Sensor xotiraning eng 

keng tarqalgan misollaridan biri bu qorong‘udagi tez harakatlanuvchi chiroqlar: agar siz to‘rtinchi iyul 

kuni miltillovchi vositani yoqqan bo‘lsangiz yoki kechasi tunda harakatlanishini kuzatgan bo‘lsangiz, 

yorug‘lik iz qoldiradi. Buning sababi "sezgir xotira", vizual xotira omboridir. 

Quyida sensor xotira turlarini keltirib o‘tamiz. 

Vizual sensorli xotira sifatida ham tanilgan "ikonik xotira" juda qisqa tasvirni o‘z ichiga oladi. 

"Exoik xotira", shuningdek, eshitish sezgi xotirasi deb ham nomlanadi. Ushbu turdagi sensorli xotira 

uch-to‘rt sekundgacha davom etishi mumkin. 

"Taktik xotira" sensorli xotiraning juda qisqa vaqtini o‘z ichiga oladi. Ushbu turdagi sensorli xotira 

taxminan ikki soniya davom etadi. 

2. Qisqa muddatli xotira 

Qisqa muddatli xotira - inson xotirasining bir turi, bunda siz ozgina ma’lumotlarga ega bo‘lishingiz 

mumkin. Axborotni bir martalik idrok bilan saqlash davomiyligi bir necha soniyada baholanadi. Qisqa 

muddatli xotira asosiy yoki faol deb ham ataladi. Qisqa muddatli va uzoq muddatli xotira bir-biriga 

qarama-qarshidir, ular axborotni saqlash vaqtida farqlanadi. Qisqa muddatli xotira miqdori juda 

cheklangan va u o‘rtacha 7 +/- 2 ta xotirani saqlaydi. Qisqa muddatli xotiraning kengligi o‘ziga xos bo‘lib, 

butun hayot davomida davom etib keladi. Qisqa muddatli xotira juda ko‘p ma’lumotni qayta ishlashga 

qodir bo‘lib, unda ortiqcha moddalar yo‘q qilinadi. 

3. Uzoq muddatli xotira 

Uzoq muddatli xotira rasmlarning izlarini juda uzoq vaqt saqlashi mumkin va ularni keyinchalik 

kelajakdagi faoliyatida qo‘llashga imkon beradi. Bu ruhiy jarayonning o‘ziga xos turlari mavjud: 

biologik, epizodik, assotsiativ, reproduktiv, rekonstruktiv, avtobiografik. Biologik yoki genetika deb 

ham ataladi. Chunki bu irsiyatning mexanizmi. Inson avvalgi davrlarda evolyutsiya davridagi odamlarga 

xos bo‘lgan bunday yurish-turish modellariga ega, bu reflekslarda va instinktlarda ifodalanadi. Epizodik 

muayyan vaziyatga bog‘langan materiallarning bo‘laklaridan iborat. Reproduktiv ma’lumotlarning 

takrorlanishi orqali yuzaga keladi. Ya’ni, saqlangan obektning asl ko‘rinishini chaqirish. Rekonstruktiv 

xotira dastlabki shakldagi ogohlantiruvchi ketma-ketlikni tiklashga yordam beradi. Avtobiografiya 

xotirasi insonga o‘z hayotidagi voqealarni eslab qolishga yordam beradi. 

Pedagogika oliygohlarida tahsil olayotgan biologiya ta‘lim yo‘nalishi talabalariga darsdan bo‘sh 

vaqtlaridan unumli faydalanish maqsadida tadbirlar tashkil qilish ordali “YAXSHI ESLAB QOLAMAN” 

tadbiri tashkil qilinadi. Tadbirni fan o‘qituvchisi tashkil qiladi. Bunda o‘qituvchi tadbirni ochib beradi 

elektron doska orqali tabiat haqida qo‘shiq tadbir ishtirokchilariga namoyish etiladi. 

Sahnaga xotiram yashi, men yaxshi eslab qolaman degan talabalar tanlab olinadi. Talabalar soni 15 

nafardan oshmasligi kerak, 15 nafar talabaga va tadbir qatnashchilariga 15 ta ma‘lumotni aniq va ravon 

o‘qib beradi. Tartib raqamiga qarab har bir talabaga tartib raqamiga qarab o‘ziga tegishli ma‘lumotni 

tinglaydi, 15 ta ma‘lumot o‘qib berilgandan so‘ng yana elektron doskadan foydalanib qisqa sahna 

ko‘rinishi namoyish qilinadi. Sahna ko‘rinishi tugagach o‘qib eshittirilgan ma’lumotlar juriy hayatiga 

taqdim etiladi. Talaba eshitgan ma’lumotini qaytib aytib berishiga qarab juriy hayati baholab boradi. 

Tadbirning 1 bosqish ma’lumotlari qisqa va oddiyroq ammo botanikaga oid qiziqarli ma’lumotlar 

bo‘lishi kerak. Tadbirni kichik guruhlarda olib borish (1 rasm) 

 

 
1 rasm kichik guruhlardagi tadbir 

Bilasizmi ? 

* Panama orollarida toʻgʻri burchak poyali daraxtlar oʻsadi. Bularning yillik halqalari ham toʻgʻri 

toʻrtburchak shaklida boʻladi. 

* Primorening janubiy qismida temir qayin yoki Shmit qayini deb atalgan daraxt oʻsadi. Uning poyasini 

hech qanday bolta kesa olmaydi. Undan oʻq ham teshib oʻta olmaydi, uning qattiqligi temirga 

tenglashadi. 

* Meksikada oʻsayotgan eng keksa “Santa Mariya” kiparisi 4000-5000 yoshda boʻlib, tanasi pastki 

qismining aylanasi 49 metrga yetadi. Uni 27 kishi qoʻl ushlashib tanasini “quchoqlashi” mumkin. 

* Yovvoyi sabzi tarkibida atirgulga nisbatan ancha koʻp xushboʻy (geranium) efir moyi saqlanadi. 

* Yaponiyada yangi uzilgan gullar bilan bir qatorda banka shishalar ichida konservalangan gullar ham 

sotilmoqda. Bankani ochgandan keyin, oftobda ozgina suv purkab yuborilsa bankadaki gul tiriladi va 

yangi uzilgan guldan farq qilmaydi. 

* Dastargul, petuniya va boshqa karnaygullar konservalanadigan gullar qatoriga kiradi. 

* Uchqatning guli yomgʻir oldidan kuchli, yoqimli hid tarqatadi, qurgʻoqchilik oldidan esa butunlay 

hidini yoʻqotadi. 

* Yomgʻir oldidan akatsiyaning sariq gulida urugʻchalar chetga surilib oʻrtada (Markaziy qismida) 

yaltiroq “asal”tomchisi paydo boʻladi.Asal hidi koʻplab arilarni oʻziga jalb etadi.Arilar gʻujgʻoni esa 

yogʻingarchilikdan darak beradi. 

* Botaniklarning hisobiga koʻra yer yuzida ob - havoni oldindan aytib beradigan oʻsimliklarning 400 ga 

yaqin turi mavjud. 

* Quyosh shuʼlasi yalt etib tegishi bilan sachratqi oʻz toj barglarini yozib, quyosh botishi oldidan gullarini 

yumadi. 

* Shved botanigi Karl Linney gullarning turli vaqtda ochilishidan foydalanib botanik (gul) soat tuzgan. 

* Quyosh nuri yoʻqolishi bilan binafshalar gullarini yumib, pastda qarab osilib turadi. 

* Namozshomgul quyosh botishi bilanoq oʻzining toj barglarini tezlik bilan yoza boshlaydi.Erta tongda 

quyosh nur sochishi bilan gullarini yumib oladi. 

* Yevropada 40 ga yaqin Amerikadan kelib qolib joylashgan begona oʻtlar bor. Aksincha Amerikaga 

Yevropadan 200 dan ortiq tur oʻtib qolgan. 

* Koʻpchilik oʻsimliklar bir minutda 0, 005 millimetr tezlik bilan oʻsadilar, qovoq 1minutda 0.1 millimetr 

oʻsadi. 

* Yer yuzida eng kichik gul - Volfiya gulidir. Undan tashqari Volfiya juda kam gulllaydi. Baʼzi botaniklar 

shu oʻsimlik gulini koʻrish niyatida butun umrlarini sarflaganlar. Bu gulning kattaligi toʻgʻnogʻichning 

uchidek keladi. 

* Oʻsimliklar ichida kungaboqarning poya oʻzagi eng yengil qism hisoblanadi. Uning 1sm3 oʻzagining 

ogʻirligi 0,028 gramm, 1sm3 hajmdagi probkaning ogʻirligi esa 0,24 gramm keladi. 

* Landish gulini hech vaqt boshqa gullar bilan bir idishga quya koʻrmang, chunki u suvga zaharli modda 

ajratib, boshqa gullarni darrov oʻldiradi. 

* Dunyoda eng qadimgi gul, hozirgi kunda ham koʻplab ekiladigan xrizantema hisoblanadi. Bu haqida 

2,5ming yil ilgari yozilgan qadimiy sharq faylasuflarining asarlarida maʼlumotlar beriladi. 

* Tolali oʻsimliklardagi lub tolalari mustahkamligi jihatidan temir bilan bemalol tenglasha oladi, tortish 

kuchi esa metalga nisbatan 15 marta koʻpdir. 

* Panama va Kolumbiyada Taupa palmasi oʻsadi. U 100 yilgacha yashab, har yili bir donasi 10 kg va 

undan ham ortiq keladigan yongʻoq mevalar beradi. Har bir yong‘oq meva bir qancha chanoqlardan 

tashkil topgan boʻlib, ularning ichida 6-10 dona urugʻ joylashgan. 

* Oʻrta dengiz sohillaridagi quruq toshloq - tuproqli yerlarda kompas daraxt - Alepp qaragʻayi oʻsadi. 

Uning balandligi 10 – 15 m ga yetadi. Daraxtning tanasi hamma vaqt janubga qarab qiyshayib turadi, 

shuning uchun ham unga qarab yer sharidagi davlatlarning joylanishini aytish mumkin. 

Ma’lumotlar yuqorida berilgan ular orasidan tanlab oladi 15 nafar talabadan kim umuman ma’lumotni 

eslab qolib aytib bera olmasa 2 bosqichga o‘ta olmaydi. O‘yin sharti bo‘yicha 2 bosqich ma’lumotlari 

uzunroq va murakkabroq bo‘ladi. Bunda ham sahnada qolgan masalan 10 nafar talabaga 10 ta ma’lumot 

o‘qib eshitiriladi, elektron doska orqali bahor haqidagi qo‘shiq namoyish etiladi. Yana 10 nafar 

talabadan eslab qolgan ma’lumotlari tinglanadi va baholanadi. 10 nafar talabadan kim umuman 

ma’lumotni eslab qolib aytib bera olmasa 3 bosqichga o‘ta olmaydi. O‘yin sharti bo‘yicha 3 bosqichdagi 

ma’lumotlari uzunroq va murakkabroq terminlardan tuzulgan bo‘ladi. Katta guruhlardagi tadbir ( 2 

rasm) 

 
2 rasm. Katta guruhlardagi tadbir 

* Dunyoda eng qadimiy kashandalar Shimoliy Amerikada yashagan indoneslardir, ular oʻzlarining uzun 

trubkalarini “tabakos”deb ataganlar. Kolumb dengizchilari shu trubkada chekiladigan oʻsimlikni 

“tabakos”nomi bilan Ispaniyaga olib keladi, keyinchalik bu oʻsimlik Fransiyada, Angliyaga va 

Gollandiyaga oʻtadi. Osiyo va Afrikaga ham tezlik bilan tarqaladi. Rossiyaga esa uni Petr l (cherkovning 

man qilinishiga qaramay) tarqatgan va Rossiyada birinchi tamaki fabrikasini qurib ishga tushirgan. 

* Eng qadimiy “gerbariy” Nil daryosining oʻng qirgʻogʻida joylashgan Luksore shahrida saqlanib 

qolingan. Shahardagi Amona Ra xudosining ibodatxonasi tosh devorlariga, qadimiy nomaʼlum rassom 

tomonidan oʻyib ishlangan rasmlardan bundan 3500 yil ilgari Misrda qanday oʻsimliklar oʻsganligi 

yaqqol koʻrinib turadi. 

* Kosta-Rika Ekvador va Lotin Amerikasidagi viloyatlarda mahalliy xalq “Sorveyra” - soʻrgʻich deb 

ataydigan ajoyib daraxt oʻsadi. Bu daraxtning poʻstlogʻini qirqishingiz bilanoq undan sut oqa boshlaydi. 

Bir soatda bir litrgacha sut olishingiz mumkin, sutning mazasi sigir sutiga ancha oʻxshaydi. U biroz vaqt 

oʻtgach quyuqlashib achib qoladi. Shuning uchun bu sigir daraxtini yilning xoxlagan vaqtida sogʻib 

ichishingiz mumkin. 

* Tabiatda shunday oʻsimliklar borki, ularning eng kichik dozadagi zaharli eng yirik hayvon yoki kishini 

shu onda hayot bilan vidolashtiradi. Masalan, strixnos oʻsimligi shunday. Uning urugʻida ikki xil-strixin 

va brusin nomli zaharlar boʻladi. Strixnosning ikkinchi turi yanada xavfli zahar-kureraga ega. Bu bilan 

yerli xalqlar yoylarning uchlarini zaharlab ov qilishgan. 

* Mutaxassislar Toshkent viloyatida ekiladigan qovun navlarining kimyoviy tarkibi va biokimyoviy 

xususiyatlarini tekshirib, qovunning qishki navlariga nisbatan yozgi navlari shirin ekanligini aniqlashdi. 

Oʻrtacha ogʻirlikdagi qishki qovun tarkibida 4,5% qand, 6,35 % uglevod, 0,84 % azotli moddalar, 1,13 

% yogʻ borligi, 0,33 % kletchatka, qolgan qismi esa suvdan tashkil topganligi maʼlum boʻldi. 

* Amerikaning “Biosatellit 2” nomli sunʼiy yoʻldoshi ichiga tuvagi bilan qimirlamaydigan qilib 

oʻrnatilgan qalampir oʻsimligining barg va poyasi yerning tortishish kuchi taʼsirotini yaqqol koʻrsatgan, 

yaʼni qalampirning barglari sunʼiy yoʻldoshning parvozidan oldin gorizontal holatda boʻlgan. Vaznsizlik 

muallaq holat 4 soat davom etgandan keyin barglar sezilarli darajada pastga egilgan. 12 soatli 

muallaqlikdan soʻng barglar juda egilib tushgan.18 soatlik muallaqlikdan keyin esa barglar oʻsimlik 

poyasiga yopishib qolgan. 

* Bundan bir necha asr muqaddam Yaponiyada brussonetiya (shoyi qogʻoz daraxti) daraxtini kesgan 

yoki unga zarar keltirganlar qattiq jazolanar edi. Chunki bu daraxtning xosiyati gʻoyat yuksak boʻlgan, 

chunki undan imperator farmonlari yoziladigan maxsus shoyi qogʻozlar tayyorlangan. Hozirgi kunda 

ham brussonetiya daraxtidan aʼlo sifatli qogʻoz ishlab chiqariladi. Pullar shu qogʻozga bosiladi. Bu 

daraxt bizda Qirim va Zakavkazeda ham oʻsadi. 

* Dunyoda eng katta yaproq Amazonka daryosining sohillarida oʻsadigan Rafiya palmasiniki 

hisoblanadi. Uning xuddi chodirdek keng, koʻm - koʻk barra yaprogʻining uzunligi 22 m, eni 12 m, bandi 

esa 5 m ga yetadi. Bu yaproq ostida yomgʻirdan yoki oftobdan 10 kishi bemalol boshpana topishi 

mumkin. 

* Paporotniklarning yer yuzida 15 000 ga yaqin turlari bor Ularning 120 ga yaqin turi suvda va 

botqoqliklarda oʻsadi. Paporotniklarning lianalar shaklidagi chirmashib oʻsadigan va uzunligi 0,5 sm 

dan 15-18 m gacha yetadigan turlari ham uchraydi. 

* Oʻsimlikda oʻsuvchi oʻsimlik (Omela) uning oʻzga daraxt poʻstlogʻining yoriqlaridan unib chiqqan yosh 

niholi xoʻjayinining tanasi boʻylab ildiz otadi va uning oziq moddalaridan foydalanadi. Oʻsish davrida 

uning yashil yaproqlari organik moddalarni sintez qilishda ham qatnashadi.Omela asosan tropik 

mamlakatlarda uchraydigan seyba daraxtida oʻsadi. 

* Olimlarning koʻp yillik kuzatish natijalariga koʻra, Oʻrta Osiyo choʻllarida uchraydigan qizilmiya 

oʻsimligining ajoyib xususiyati aniqlandi. Uning yarqiragan qizgʻish - gunafsha rangli guli yer ostida 

chuchuk suv borligidan darak berarkan. Agar oʻsimlik gullari rangpar boʻlsa u oʻsgan yerdagi suv shoʻr 

boʻlarkan. 

* Yapon fiziologlarining koʻp yillik tajribalaridan maʼlum boʻlishicha, shovqin tasirida odam 

organizmida tiamin degan vitamin keskin kamayib ketar ekan, shuning uchun ham shovqinda odam 

oʻzini yomon his qilar ekan. Yapon mutaxassislari sershovqin joyda ishlovchi kishilarga koʻproq sabzi, 

tuxum, sut isteʼmol qilib turishni tavsiya qilishmoqda, chunki bular tarkibida tiamin vitamini koʻp boʻlib, 

yoʻqotilgan vitaminning oʻrnini qoplar emish. 

* Yaltalik mutaxassislar uzum urugʻidan moy olish usulini ishlab chiqdilar. Maʼlum boʻlishicha uzum 

urugʻidagi moy toʻyimli, shirin va shifobaxsh ekan. Armavr shahridagi yogʻ kombinatlaridan birida 

uzum urugʻidan bir necha tonna noyob moy ajratib olindi. Bu moy parfyumeriya sanoatida, jumladan 

oliy sifatli yogʻ upalar tayyorlashda ishlatiladi. Keyinchalik parhez va bolalar taomlarini konservalashda 

ham uning keng qoʻllash moʻljallanmoqda. 

* Dunyoda eng birinchi boʻlib kauchukli poyafzallarni Shimoliy Amerikada yashovchi indoneslar kiygan. 

Kauchuk saqlovchi daraxt va butalardagi suyuqlikni oyoq formalarida, qoliplarga solib “Mokkosini” deb 

yuritiladigan poyafzal tayyorlaganlar. 

* Tropika oʻrmonlarida, daraxtlarning ildizlariga yopishib, qalin chirindilar bilan oʻralgan holda 

yashovchi Langsdorfiya nomli oʻsimlik dunyodagi eng ajoyib oʻsimliklardan hisoblanadi. Uning bir 

ozgina qiyshaygan poyasi bargsiz boʻlib, yovvoyi kiyikning shoxlarini eslatadi. Uning ichki qismida 

gullari joylashgan. Qizigʻi shundaki, Langsdorfiya poyalari shamsimon yonadigan moddalarga juda boy. 

Shuning uchun ham Markaziy va Janubiy Amerikadagi mahalliy xalq Langsdorfiya poyalarini yigʻib 

shagʻam oʻrnida ishlatiladi. U ayniqsa bayram kunlarida har xil oʻyinlarda juda qoʻl keladi. 

* Dunyodagi har bir millatning oʻz sevgan hoʻl mevasi bor. Ayrimlar ananasni yaxshi koʻrsa, boshqalar 

olmani, yana birovlar apelsinni, uzumni xush koʻradi va hokazo. Sharqda joylashgan ayrim 

mamlakatlardagi aholi esa dunyoda Bolami (non daraxti) dan shirin meva yoʻq deb hisoblaydi. Bolami 

mevasi qovun yoki ananasning mazasini eslatadi,juda yirik,ogʻirligi 35kg gacha yetadi.Bolami mevasi 

qovun yoki ananasning mazasini eslatadi, juda yirik, og‘irligi 35 kg gacha etadi. Bolami mevasi shirin va 

juda toʻyimli. Meva qobiqlari esa qovurilganda xuddi qovurilgan kashtanni eslatadi. Umuman Bolami 

mevasi haqiqatdan ham hoʻl mevalar podshosi deb yuritilishiga asos bor. 

* Daraxtning yoshi uning tanasidagi yillik halqalar soniga qarab aniqlanadi. Qumlarda oʻsadigan ajoyib 

saksovul daraxtining yoshi, uning tanasidagi yillik halqalar soniga hech toʻgʻri kelmaydi, chunki unda 

bir yilning oʻzida bir qancha halqalar hosil boʻlishi mumkin. Bunga sabab yogʻingarchilik vaqtida 

saksovul juda tez oʻsadi va qurgʻoqchilik kelishi bilan oʻsish sekin-sekin kamayadi va butunlay toʻxtaydi. 

Agarda bir yil mobaynida bir necha bor yogʻingarchilik qurgʻoqchilik bilan almashinib tursa saksovul 

tanasida bir qancha yillik halqalar paydo boʻladi. Shuning uchun ham saksovulning yoshini aniqlash 

juda qiyin. Tropik oʻrmonlarda yil fasllarining boʻlmasligi sababli, daraxtlarda yillik halqalar ham 

butunlay boʻlmaydi. 

* Olimlarning aniqlashicha bir gektar yerda oʻsayotgan makkajoʻxorining ildizlari toʻplangan temirdan 

2 kg mix, misdan esa 20 m ingichka sim tayyorlash mumkin ekan. Maʼlum boʻlishicha makkajoʻxori suvni 

koʻp isteʼmol qilar emish. Agar erta bahordan kuzgacha isteʼmol qilingan suv toʻplansa, oʻsha dalada bir 

yarim metr chuqurlikdagi suv havzasi hosil boʻlar ekan. 

* Zamburugʻlar yer yuzida keng tarqalgan (bir yuz ellik ming tur) turli shakldagi tuban oʻsimliklar boʻlib, 

ular suvda, quruqlikda, inson, hayvon va oʻsimliklarda (saprofit va parazit holda) hayot kechiradi. Bular 

orasida hasharotxoʻr va tunda yorugʻlik tarqatadigan turlar ham bor. Oʻzbekistonda zamburugʻlarning 

5 mingga yaqin turi mavjud. Zamburugʻlar orasida koʻpgina foydali turlari bor. Quyida Agarikus 

kampester (a), Laktarius pipiratus (b), Klovariya flava (v), Amanita muskariya (g),Amanila fameoides 

(d), Armillariya mella (e), Boletus pieratus (j), Xelvella eskulenta (z), Kantarellus sibarius (i) lar 

keltiradi. 

* Angishvonagul (Digitalis purpurea) koʻp yillik madaniy dorivor va xushmanzara oʻt. Vatani Gʻarbiy 

Yevropa. U MDHning Yevropa qismida dorivor oʻsimlik sifatida ekiladi. Angishvonaguldan olinadigan 

dorilar meditsinada yurak kasalliklarini davolashda ishlatiladi. 

* Avstraliya oʻrmonlarida Braxixiton deb ataladigan daraxt oʻsadi. Uning tanasi xuddi butilkasimon. 

Daraxt faslning yogʻingarchilik koʻp boʻlgan vaqtlarida tanasida (butilkalarga) suv toʻplab oladi va 

yilning qurgʻoqchilik vaqtlarida jamgʻarilgan suvni asta-sekin oʻz ehtiyojiga qarab sarflay boshlaydi. 

Tadbirning 3 bosqichiga etib kelgan ishtirokchilar barchasi taqdirlanadi, ammo 1-2-3 o‘rinni egallagan 

talabalar alohida taqdirlanadi. 

Muammoli ta'lim texnologiyasida aqliy faoliyat usullarini shakllantirish, ijodiy faoliyatga yo'llash, 

mantiqiy fikrlashni rivojlantirish funktsiyalari yetakchi o'rinni egallaydi, qolgan funktsiyalar ularga 

go'yoki bo'ysunadi. Shu asnoda boshqa texnologiyalrning ham didaktik funktsiyalarini tahlil etish 

mumkin. 

Biologiya o'qituvchisi darsda o'rganiladigan mavzuning ta'limiy, tarbiyaviy va riovjlantiruvchi 

maqsadlari va pedagogik texnologiyalaming didaktik funktsiyalarini hisobga olgan holda qaysi 

texnologiyadan foydalanishini ilmiy-metodik asosda tanlagandagina ko'zlangan maqsadga va 

samaradorlikka erishadi. 

Talabalarning bilish faoliyatini faolllashtirish va ta'lim samaradorligini oshirishga xotira mashqlari ham 

imkon beradigan texnologiyalarning o'ziga xos xususiyatlarga ega bo'lishi bilan birgalikda, ta'lim 

jarayonida ta'lim beruvchi, rivojlantiruvchi, tarbiyalovchi, ijodiy faoliyatga yo'llovchi, kommunikativ, 

mantiqiy fikrlash, aqliy faoliyat usullarini shakllantirish, o’z faoliyatini tahlil qilish, kasbga yo'llash, 

mo'ljalni to'g'ri olishga o'rgatish, hamkorlikni vujudga keltirish kabi funktsiyalami bajaradi. 

Oliy ta'lim jarayonining muvaffaqiyati o'qituvchining ilmiy-metodik saviyasiga va pedagogik 

mahoratining yuqori darajada bo'lishi, zamon bilan hamnafasligi, o'quvchilarning bilish faoliyatini 

faollashtirish va boshqarish ko'nikmalariga bog'Iiq bo'ladi. Biologiyani o'qitishda, boshqa didaktik 

o'yinlar bilan bir qatorda o’yin mashqlardan o'z o'rinda va samarali foydalanish maqsadga muvofïq. 

O'yin mashqlar uohun televidenie va matbuot orqali berib borilayotgan va o'quvchi yoshlaming eng 

qiziq mashg'ulotiga aylangan o'yinlami andoza qilib olish mumkin. Bular jumlasiga “Zakovat”, “Zinama-

zina” kabilarni kiritish mumkin. Mazkur o'yinlarda o'quvchilar avvalo o'z kuchi va bilimlarini sinab 

ko'radilar va yana ularning aksariyati shu o'yinlar ishtirokchisi bo'lishni orzu qiladilar. 

Zamon bilan hamnafas ishlayotgan har bir o'qituvchi talabalardagi bu istak va orzularni amalga oshirish 

uchun ta'lim jarayonida shunga o'xshash o'yinlami o'z vaqtida o'tkazishi talabalarning bilim olishga 

bo'lgan qiziqishlarini orttirish va bilish faoliyatini faollashtirishga zamin tayyorlaydi. 

